
ТАҚРИЗИ

мушовири илмӣ, доктори илмҳои сиёсй , Қувватзода Сайдулло 
Зувайд ба рисолаи доктории Муҳаммад Саъдй Абдураҳмон 
“Рамзҳои сиёсй ҳамчун технологиям сафарбарнамоии сиёсй дар 
раванди идоракунии давлатй дар шароити Ҷумҳурии Тоҷикистон” 
барои дарёфти дараҷаи илмии доктори илмҳои сиёсй аз рӯи 
ихтисоси сиёсатшиносй 23.00.02 - ниҳодҳо, равандҳо ва 
технологиҳои сиёсӣ

Муҳаммад Саъди Абдураҳмон аз соли 2012 то имрӯз дар 
мансабҳои гуногун хизмат намуда, аз соли 2011 ин ҷониб дар мактаби 
олӣ фаъолияти илмӣ педагогӣ дорад. Номбурда , айни ҳол, номзади 
илмҳои сиёсй, дотсент, Сардори кафедраи фанҳои ҷамъиятии 
факултети №2 Академияи ВКД Ҷумҳурии Тоҷикистон мебошад.Мавсуф 
рисолаи номзадии илмҳои сиёсиро соли 2011 дифоъ намуда, дар 
муддати 13 сол пас аз ҳимояи номзадӣ таҳқиқотҳои гуногун доир 
намудааст.

Ӯ дар раванди таълиму тарбияи донишҷуён нақши муҳим 
дошта, ба ҳайси муаллими калон, дотсенти кафедра, мудири кафедраи 
фаъолият намуда, корҳои илмию таҳқиқотӣ мебарад. Номбурда танҳо 
вобаста бо мавзуъи диссертатсияи илмиашон ду монография ва зиёда 
аз 29 мақолаҳои илмй дар маҷаллаҳои гуногун, чоп намудааст.

Натиҷаҳои асосии фаъолияти таҳқиқотии Муҳаммад С.А. дар 
бисёр коференсияҳои илмӣ-амалии байналхалқӣ пешниҳод гардида, аз 
ҷониби аҳли илм пазируфта шуда, дар маҷмӯаҳои илмӣ аз рӯи натиҷаҳои 
конференсияҳо нашр гардидаанд. Мақолаҳои нашргардида дар 
маҷаллаҳои илмии тақризшаванда аз мустақилияти мулоҳизаҳои ӯ аз 
дарки амиқии таҳқиқотҳои гузаронидаи ӯ шаҳодат медиҳанд.

Муҳаммад С.А. дар рафти омода кардани диссертатсияи докторӣ 
худро ҳамчун мутахассиси баландихтисос, таҳқиқотчии мустақил ва 
масъул нишон дода тавонист.

Диссертатсияи мазкур аз 4 боб ва 10 зербоб иборат буда, ҳар як 
зербоб бо хулосаҳои фишурда, ҷамъбаст карда шудааст. Аз назари 
мантиқӣ низ пайдарпаии илмӣ риоя шуда, муаллиф аз таҳлили 
назариявӣ бештар ба таҳқиқи амапӣ таваҷҷуҳи зоҳир намудааст.

Мақсади таҳқиқоти диссертатсионй дар доираи илмҳои сиёсй 
муайян намудани моҳияту хусусиятҳои хоси рамзҳои сиёсй ҳамчун 
технологияи сафарбарнамоии сиёсй дар раванди идоракунии давлатй 
дар шароити Ҷумҳурии Тоҷикистон маҳсуб меёбад.

Инчунин, дар диссертатсия хусусиятҳои таърихию сиёсии ташаккули 
рамзҳои сиёсй, механизми таъсиррасонии онҳо ба ҳокимият тахдилу 
таҳқиқ гардидааст. Муаллиф бо дарназардошти пажуҳиши масъалаҳои 
мазкур бештар ба муҳимияти рамзҳои сиёсй дар таҳкими 
соҳибистиқлолй, инкишоф, тагйирпазирй ва алоқамандии рамзҳои



давлатӣ ва мақоми онҳо дар системам муносибатҳои ҷамъиятӣ таваҷҷуҳ 
зоҳир намудааст.

Дар баробари ин, муаллиф кӯшиш намудааст,ки рамзҳои сиёсиро дар 
таҳқиқоти илмӣ ба таври ҷудогона ҳамчун механизми сиёсии 
муттаҳидкунанда ва сафарбарнамоӣ нишон диҳад.

Навгони илмии таҳқиқот аз он иборат мебошад, ки дар диссертатсия 
тарзи нави гузориши масъала ва .пажуҳиши рамзҳои сиёсй ҳамчун 
технологияи сафарбарнамоии сиёсӣ дар раванди идоракунии давлатӣ 
дар шароити Ҷумҳурии Тоҷикистон таҳлил ва баррасӣ шудааст, ки ин ба 
сифати яке аз нахустин кӯшишҳои консептуалӣ дар илмҳои сиёсии 
Ҷумҳурии Тоҷикистон бо чунин натиҷаҳои дар ҷараёни таҳқиқот 
ҳосилшуда баррасй гардидааст.

Фарзияи таҳқиқот. Рамзҳои сиёсӣ ҳамчун масъалаи муҳими илмҳои 
сиёсӣ дар таҳкими давлатдории миллӣ нақши воқеӣ дошта, дар 
таҳлили масъалаҳои худшиносй ва ҳимояи манфиатҳои миллӣ 
метавонад робитаи мустаҳкаму ногусастанӣ дошта бошанд ва маҳз аз ин 
ҷиҳат имрӯз барои таҳлилу таҳқиқи илмии ин масъала зарурияти нав 
пайдо шудааст. Ин аст, ки асоси фарзияи пажуҳишро нақш ва мавқеи 
рамзҳои сиёсӣ ҳамчун технологияи сафарбарнамоии сиёсӣ дар 
раванди идоракунии давлатй дар шароити Ҷумҳурии Тоҷикистон дар бар 
мегирад. Зеро рамзҳои сиёсӣ ҳамчун механизми таъсиррасон ба 
тафаккури ҷамъиятӣ баромад намуда, функсияҳои гуногунро иҷро 
мекунад.

Боби якуми диссертатсия - «Масъалаҳои назариявию методологии 
таҳқиқи рамзҳои сиёсй ва хусусиятҳои онҳо» аз се зербоб иборат аст.

Дар зербоби якуми ин боб «Заминаҳои назариявию методологии 
рамзҳо ҳамчун технологияи сафарбарнамоии сиёсй дар ташаккули 
давлатдорй ва механизми таъсиррасонии онҳо ба ҳокимият» унвон 
гардидааст. Муаллиф дар он масъалаи назариявию методологии 
рамзҳоро ҳамчун технологияи сафарбарнамоии сиёсй аз нуқтаи назари 
таҳлили системавй таҳлилу барраси намуда, қайд мекунад, ки рамзҳои 
сиёсй дорой хусусиятҳое мебошанд, ки дар таҳқиқотҳои муосир нисбат 
ба ин масъала пажӯҳишгарон таваҷҷуҳи начандон зиёд зоҳир карданд.

Ҳаминтавр, заминаҳои назариявию методологии рамзҳо ҳамчун 
технологияи сафарбарнамоии сиёсй дар ташаккули давлатдорй ва 
механизми таъсиррасонии онҳо ба ҳокимият яке аз масъалаҳои муҳими 
таҳқиқотие ба шумор меравад, ки то ҳанӯз дар илмҳои сиёсии ватанй дар 
чунин сатҳ мавриди таҳқиқ қарор наёфтааст.

Муаллиф заминаҳои назариявию методологии рамзҳоро таҳлил 
намуда, хулосабардорй менамояд, ки рамзҳои сиёсй барои идоракунии 
сиёсй зарурияти хос доранд. Арзиши онҳо барои интиқоли афкори 
мураккаби сиёсй, ки ба тафаккури эҳсосӣ таъсир мерасонанд, ҳамеша 
истифода бурда мешаванд.

Дар зербоби дуюми боби якум диссертатсия «Хусусиятҳои сиёсии 
ташаккули рамзҳои сиёсй дар раванди давлатдории миллй ва таҳкими



соҳибистиқлолӣ» таҳлилу омӯзиши хусусиятҳои сиёсии ташаккули 
рамзҳои сиёсиро дар бар мегирад.

Муаллиф қайд менамояд, ки рамзҳои сиёсӣ дар давлати миллӣ 
аломат ва образҳое мебошанд, ки ба тавассути онҳо мазмуни сиёсй 
ифода карда мешавад. Онҳо яке аз воситаҳои қадимтарини маърифати 
ҳодисаҳо ва коммуникатсияҳо мебошанд, ки дар ташаккули давлатдории 
миллй дорои мақому арзиши махсус мебошанд.

Хусусиятҳои сиёсии ташаккули рамзҳои сиёсй дар раванди 
давлатдории миллӣ ва таҳкими соҳибистиқлолй нишон медиҳад, ки 
масъалаи мазкур дар рушди ҷомеа нақш ва ҷойгоҳи хоса дорад.

Зербоби сеюми боби якум «Ҷойгоҳи рамзҳои сиёсӣ дар инкишофи 
технологияи сафарбарнамоии сиёсии хокимият ва вазифаҳои онҳо» ба 
таҳлили хусусиятҳои бевоситаи аломат ва рамзҳои сиёсӣ вобастагй 
дорад, ки муаллиф онҳоро ба сифати маҳсули тафаккури инсон дар тӯли 
зиндагии худ ҳамчун ифодагари идея мавриди истифода қарор додааст. 
Мавзуи нақшу нигори рамзҳо ҳамчун нишонаи ёдгории инсони қадима 
дар кандакориҳои камари кӯҳҳои кишварҳои мухталифи ҷаҳон то ҳанӯз 
ба назар мерасанд

Дар маҷмуъ, рамзҳои сиёсй ҳамчун технологияи сиёсй дар ҳама 
ҷабҳаҳои ҳаёти инсон хизмат намуда, алоқамандӣ, сафарбарнамой ва 
фаъолнокии омили инсониро устувор менамояд.

Боби дуюми диссертатсия «Рамзҳои сиёсй ва нақши онҳо дар 
шароити соҳибистиқлолии Ҷумҳурии Тоҷикистон» номгузорӣ шудааст.

Дар зербоби якуми боби мазкур «Истиқлоли сиёсии Ҷумҳурии 
Тоҷикистон ва муҳиммияти қабули рамзҳои сиёсй дар таҳкими 
давлатдории миллӣ» муаллиф қайд менамояд, ки истиқлоли сиёсӣ рамзи 
озодӣ ва арзиши муҳимме барои ҳар як миллат буда, барои ба даст 
овардани он миллату халқиятҳои гуногун солҳои тулонӣ мубориза 
мебаранд. Дар ҷаҳони муосир низ мйллатҳои зиёде ҳастанд, ки ҳанӯз ба 
истиқлоли хеш шарафёб нагардидаанд ва ба ҳар гуна мушкилоту 
монеаҳо рӯ ба рӯ ҳастанд, то ки дар ниҳояти кор ба истиқлоли сиёсии 
хеш мушарраф гарданд.

Таҳқиқи мавзуъ собит менамояд, ки мафҳуми «истиқлоли сиёсй» 
назар ба мафҳуми «истиқлоли давлатӣ» васеътар буда, дар маҷмуъ, 
тамоми намудҳои истиқлолро фарогир аст.

Омӯзишу таҳқиқи рамзҳои сиёсӣ ва тарзи дурусти истифодабарии 
онҳо яке аз масъалаҳои муҳими илмӣ ба ҳисоб меравад, ки ба барои 
ҳудшиносию худогоҳии миллӣ ва таҳкими истиқлолияти давлатӣ бояд 
ҳамеша мавриди таваҷҷуҳи давлатмардон, пажӯҳишгарон ва комрндони 
соҳаи идеологӣ қарор дошта бошанд.

Дар зербоби дуюми боби дуюм - «Инкишоф, тағйирпазирй ва 
алоқамандии рамзҳои давлатй дар тартиби идоракунии сиёсӣ ва 
меъёрҳои самаранокии он» қайд шудааст, ки баъди фурӯпошии 
Иттиҳоди Шӯравй, Ҷумҳурии Тоҷикистон 9-уми сентябри соли 1991 
худро кишвари соҳибистиқлол эълон намуд. Аз ҷумла, муайян гардид,



ки таъсиси давлати соҳибистиқлол ва соҳибихтиёр, ҳамроҳшавии озод 
ба Иттиҳоди Давлатҳои Мустақил ва ё барқароркунии дилхоҳ вазъияти 
сиёсии дигар, озодии халқи муайян шаклҳои татбиқи ҳуқуқи 
худмуайянкунии ин халқ мебошад.

Дар ҳолати дигар рамзҳои сиёсӣ ҳамчун технологиям 
сафарбарнамоии сиёсй вобаста ба тағйирпазирии ҷомеа ва ба сари 
ҳокимият омадани сарварони нав метавонанд дар тартиби идоракунии 
давлатӣ меъёрҳои дигари сиёсиро истифода намоянд.

Эътирофи давлат ба сифати қувваи идеолога ифодаи ақида дар 
бораи мавҷудияти меъёрҳо мебошад. Зеро давлат дар асоси меъёрҳои 
муайяни ҳуқуқй идеологияро ба василаи қувва аз болои инсонҳо 
истифода мебарад. Аз ин ҷо хулоса баровардан мумкин аст, ки 
меъёрҳоро ба сифати мазмуни асосии идеологияҳо дар самтҳои гуногуни 
ҳаёт эътироф менамояд.
Ҳаминтавр, рамзҳои давлатй дар тартиби идоракунии сиёсй дар ҳаёти 

ҳар як давлат нақши пешбарро мебозад. Махсусан баъди ба даст 
овардани истиқлоли сиёсй барон муаррифии миллату давлати 
соҳибистиқлоли Тоҷикистон рамзҳон нави давлатй на танҳо муаррифгар, 
балки тақвиятбахши озодии тому эҳёи нави давлатдорй ва таҳкими 
истиқлоли сиёсй ба шумор мераванд.

Дар зербоби сеюми боби дуюм - «Рамзҳои сиёсй ва мақоми онҳо 
дар системаи муносибатҳои ҷамъиятй ҳамчун механизми сиёсии 
муттаҳидкунанда ва сафарбарнамой» му ал лиф ибрози андеша дорад, ки 
дар системаи муносибатҳои ҷамъиятӣ рамзҳои сиёсй ҳамчун механизми 
сиёсй вазифаҳои гуногунеро иҷро менамоянд. Онҳо дар маҷмӯъ, ба ду 
вазифаи асосй: муттаҳидкунӣ ва сафарбарнамой такя менамоянд ва 
бисёр муҳим ва ҳалкунанда ба шумор мераванд. Аз ин рӯ, худи сиёсат 
ҳамчун фаъолият дар соҳаи мунОсибатҳои байни гурӯҳҳои калони 
иҷтимой муаррифй мешавад, ки ба тамоми ҷанбаҳои муносибатҳои 
ҷамъиятй таъсир расонида, характери сиёсй мегирад.

Аз ин рӯ, рамзҳои сиёсиро ҳамчун технологияи сафарбарнамоии 
сиёсй ба зуҳуроте, ки бештар аҳамияти коллективона дошта, манфиати 
гурӯҳҳои иҷтимой, ҳизбҳо ва миллату халқиятҳоро таҷассум менамоянд, 
баробар менамоянд. Ҳамин аст, ки рамзҳои сиёсиро ҳамчун натиҷаи 
кӯшиши ҷамъиятии коллектив ва ё ҷомеа мешуморанд.

Боби сеюми диссертатсия «Нақши рамзҳои сиёсй ва махсусияти 
идоракунии онҳо дар вазъи имрӯзаи Ҷумҳурии Тоҷикистон » мебошад, 
ки он ба таҳлили мақом ва ҷойгоҳи рамзҳои сиёсй дар таҳкими 
давлатдории миллй бахшида шудааст.

Дар зербоби якуми боби сеюм «Аҳамияти рамзҳои сиёсй ҳамчун 
технологияи сиёсати давлатй дар рушди ватанпарастй ва ҳувияти 
миллй» қайд карда мешавад, ки рамзҳо аз қадимулайём дар ҳар як 
кишвар мавқеъ ва ҷойгоҳи худро доштанд, ки онҳоро дар умум ҳамчун 
муқаддасот парастиш менамуданд. Дар айни ҳол, тавассути рамзҳо 
ҳамчун технологияи сафарбарнамоии сиёсй арзишҳои муҳими

давлатдорй ба одамон фаҳмонида мешавад ва рамзҳо, бемуҳобот, дар 
вуҷуди шаҳрвандони кишвар ҳисси худшиносиву ҳувияти миллиро 
бедор месозанд.

Мавриди тазаккур аст, ки аҳамияти рамзҳои сиёсй ҳамчун 
технологиям сиёсати давлатй дар ташаккули идоракунии давлатй басо 
назаррас мебошад. Маҳз ба воситаи рамзҳои сиёсй ҳисси худшиносии 
мардум баланд гашта, пояҳои давлатдорй мустаҳкам мешаванд. Яъне 
рамзҳои сиёсй ҳамчун технологияи муттаҳидкунанда кӯмак менамоянд, 
то одамон арзишҳои миллиро дурусттар дарк намоянд ва дар рушду 
инкишофи давлатдории миллй саҳм дошта бошанд.

Ҳамин тавр, нақши рамзҳои сиёсй ҳамчун омили муассир таҳлил 
намуда, муаллиф хулосабарорй менамояд, ки ҳар ҷое, ки муқаддасоти 
миллй, аз ҷумла рамзҳои сиёсй, дар раванди миллатсозй таъсири мусбат 
расонанд, дар он ҷо давлат ва дӯстдории он низ рушду такомули навро 
соҳиб мегардад.

Дар зербоби дуюми боби сеюм «Зарурияти рамзҳои сиёсй дар 
комму никатсияи сиёсии омма: самтҳои асосй ва махсусиятҳои
идоракунй» муаллиф қайд кардааст, ки рамзҳо дар раванди 
коммуникатсияи сиёсии омма муҳиммияти хос дошта, барои фаъол 
гардонидани нақши инсон дар сиёсат ва равандҳои сиёсй мавҷудияти як 
қатор заминаҳои муҳимро талаб менамоянд. Бояд гуфт, ки дараҷаи 
фаъолнокии сиёсии баланд ҷанбаи назариявии масъала ба шумор рафта, 
дар амалия он боз ҳам мураккабтар мегардад. Ғайр аз ин, дар раванди 
иҷтимоикунонии шахе як қатор омилҳо таъсири амиқ мерасонанд ва аз 
ин ҷиҳат онҳоро ба ду гурӯҳи асосй тасниф мекунанд: 1). Омилҳои 
сиёсй. 2). Омилҳои гайрисиёсй.

Самтҳои асосй ва махсусиятҳои идоракунй бештар ба табдил 
додани иттилооти муайян ба муносибатҳо, боварии шахе ба худи шахе 
равона шудааст. Мавриди қайд аст, ки бо шуури сиёсй на танҳо худи 
сиёсат ва муносибатҳои сиёсй, балки шаклҳои дигари шуури ҷамъиятй 
низ муносибати мутақобила доранд.

Дар натиҷаи омӯзиши мавзуъ собит гардид, ки дар замони 
соҳибистиқлолй яке аз бузургтарин омил барои шинохт ва густариши 
арзишҳои истиқлол ин рамзҳои сиёсй мебошанд.

Дар зербоби сеюми боби сеюм «Рамзҳои сиёсй ҳамчун 
технологияи идоракунии сиёсй ва омили таъсиррасон ба тагйироти 
ҳокимияти сиёсй» қайд карда мешавад, ки рамз ва аломатҳо аз давраҳои 
пеш худро ҳамчун омили таъсиррасон ба тағйиротҳои гуногуни 
иҷтимоию иқтисодй ва сиёсию фарҳангй муаррифй намудаанд. Аз ин 
лиҳоз, бесабаб нест, ки ба онҳо бештар бо номи рамзҳои сиёсй 
муносибат мекунанд. Азбаски рамзҳои сиёсй ҳамчун омили таъсиргузор 
ба тагйироти ҳокимияти сиёсй мебошанд, онҳо ҳамеша ҳамчун омили 
амалй гардонидани ормону дастовардҳои инсон хизмат мекунанд. Ҳатто 
дар бисёр ҳолатҳо худи инсон дар назди қудрату таъсири рамзҳои сиёсй

ҳамчун технологиям махсусӣ сафарбарнамоӣ ва муттаҳидкунӣ дар ҷомеа 
ба ҳайрат мемонад.

Таҳлилҳои илмӣ нишон медиҳанд, ки нерӯҳои геополитикии 
ҷаҳони муосир ба воситаи шабакаҳои иттилоотӣ бо амалӣ намудани 
усулҳои «инқилобҳои махмалин» ва ё «ранга» системам мавҷудаи 
ҷаҳониро тағйир дода, ҳадафҳои худро амалй карда истодаанд. Дар ин 
росто, нақши рамзҳои сиёсй ҳамчун омили таъсиррасон ба тағйироти 
ҳокимияти сиёсй, хусусан ба воситаи «инқилобҳои ранга» амалӣ карда 
мешаванд.

Қайд кардан ҷоиз аст, ки номгузории инқилобҳои ранга нишон 
медиҳанд, ки интихоби ранг ва ном ба инқилобҳо хусусияти тасодуфӣ 
надошта, ифодакунандаи рамзҳои сиёсӣ ҳамчун технологияи 
сафарбаркунии сиёсй мебошанд.

Ҳаминтавр, нақши рамзҳои сиёсӣ ҳамчун технологияи идоракунии 
сиёсй ва омили таъсиррасон ба тағйироти ҳокимияти сиёсй ва хусусияти 
«инқилобҳои ранга» таҳлил шуда, муаллиф хулосабардорй менамояд, ки 
дар ҳар ҷое, ки муқаддасоти миллӣ, аз ҷумла рамзҳои сиёсй дар раванди 
миллатсозй таъсири мусбат расонанд, дар он ҷо давлат низ рушду нумӯи 
нави сиёсию фарҳангиро соҳиб мегардад.

Дар зербоби чоруми боби сеюм “Идеологияи сиёсӣ ва мақоми он 
дар ташаккули таблиғоти рамзҳо ҳамчун технологияи сиёсй” муаллиф 
ибрози андеша дорад, ки идеология дар раванди тағйирпазирии ҷома 
натанҳо ба равандҳои сиёсй таъсиргузор аст, балки худи идеология 
метавонад ба таъсири равандҳои сиёсй низ гирифтор шавад. Дар баъзе 
ҳолатҳои дигар рушди ҷаҳонбинии идеолога ва пайдо шудани идеяҳои 
муосир дар консепсияҳои идеолога метавонанд пешравй ва 
тағйиротҳоро дар сиёсат ба миён оранд.

Ҳамин тавр, идеологияи сиёсй ва мақоми он дар ташаккули 
таблиғоти рамзҳо ҳамчун технологияи сиёсй чун арзиши махсус - шакли 
муайяни ба даст овардани ҳастии иҷтимой, ки барои табдил додани 
табақаҳои иҷтимой ва умумиятҳои этникй мусоидат мекунад. 
Бинобарин, дар. давраи дигаргуниҳои сиёсй қувваи пешбари сиёсй 
таҳияи консепсияи идеологиро, ки барои эҷоди модели мақсадноку 
муайянкунандаи рафтори иҷтимой метавонад мусоидат кунанд, вазифаи 
муҳимми худ медонад.

Бояд гуфт, ки таҳлилҳо нишон медиҳанд, ки идеологияи сиёсй 
стратегияе мебошад, ки дар ҳаллу фасли мушкилотҳои пешомада нақши 
бузург дошта, барои ташаккули таблиғоти рамзҳо имкониятҳои васеъ 
фароҳам оварда метавонад. Масъала дар он аст, ки мо чй тавр муҳтавои 
идеологияи сиёсиро ба мардум биомӯзонем, то ки ҳунари эҷоди 
муносибатҳоро аз худ намоянд. Аз ин нигоҳ, усул ё ин ки таблиготи 
рамзҳо ҳамчун технологияи сафарбарнамой ва муттаҳидкуниро ба вуҷуд 
овардан лозим меояд, ки барои ояндаи миллат хизмат карда тавонад.

Натиҷаҳои кори илмии Муҳаммад С.А., бешубҳа, ба муайян 
кардани рамзҳои сиёсй ҳамчун технологияи сафарбарнамоии сиёсй



дар раванди идоракунии давлатй дар шароити Ҷумҳурии Тоҷикистон 
дахл дошта, муҳтавои асосии он дарки соҳибистиқлолӣ ва ҳимояи 
манфиатҳои миллӣ мебошад.

Ҳаминтавр, хулосабардори намуда ҳамчун мушовири илмй изҳори 
андешадорам, ки аҳамияти назариявй ва амалии диссертатсия, пеш аз 
ҳама, дар масъалагузории рамзҳои сиёсй дар раванди таҳкими 
давлатдории миллй ва технологияи сафарбарнамоии оммаи мардум 
барои тарбияи ватанпарварию ҳувиятсозй мақому мартабаи муҳиммеро 
касб менамояд. Пешниҳодот ва хулосаҳои асосии диссертатсия имкон 
дорад дар раванди таълими курсҳои махсус оид ба рамзҳои сиёсй ва 
равандҳои сиёсии муосир дар Тоҷикистон, дар илмҳои сиёсй, таърихи 
сиёсй, сотсиологияи сиёсй ва фаъолияти идораҳои давлатию дигар 
муассисаҳо истифода шаванд.

Диссертатсияи Муҳаммад С. А. дар мавзуи “Рамзҳои сиёсй ҳамчун 
технологияи сафарбарнамоии сиёсй дар раванди идоракунии давлатй 
дар шароити Ҷумҳурии Тоҷикистон” барои дарёфти дараҷаи илмии 
доктори илмҳои сиёсй аз рӯи ихтисоси сиёсатшиносй 23.00.02 - 
ниҳодҳо, равандҳо ва технологиҳои сиёсй таҳқиқоти анҷомёфтаи илмй 
буда, пурра ба талаботҳои низомномаи Комиссияи Олии Аттестатсионй, 
ки ба диссертатсияҳо барои дарёфти дараҷаи илмии доктор илмҳои 
сиёсй пешниҳод карда мешавад ҷавобгӯ мебошад.

Мазмуну мундариҷаи диссертатсияи мазкур ба шиносномаи 
ихтисоси илмии 23.00.02.-Ниҳодҳо,равандҳо ва технологияҳои сиёсй 
мувофиқат менамояд.

Муаллифи диссертатсия - Муҳаммад Саъдй Абдурахмон сазовори 
дарёфти дараҷаи илмии доктори илмҳои сиёсй мебошад.

Мушовири илмй, сарходими илмии шуъбаи масоили сиёсии 
муносибатҳои байналмилалии Институти фалсафа, сиёсатшиносй ва
ҳуқуқи ба номи А. Баҳоваддино! 
Қувватзода Сайдулло Зувайд

